
П Р О Г Р А М А 
ЗА ПОВЛАСТЕНО КОРИСТЕЊЕ НА ПАРКИНГ УСЛУГИ НА ЈАВНИТЕ ПАРКИРАЛИШТА И ЈАВНИТЕ ПОВРШИНИ НАМЕНЕТИ ЗА ПАРКИРАЊЕ СО КОИ СТОПАНИСУВА ЈП „КУМАНОВО-ПАРКИНГ“ КУМАНОВО ОД СТРАНА НА ЛИЦА СО ПОСЕБНИ ПОТРЕБИ ЗА 2019 ГОДИНА















Куманово, декември 2018 година





Врз основа на член 20, став 1, точка 2  од Статутот на Јавното претпријатие „Куманово-паркинг“ Куманово, а во врска со Одлуката за јавни паркиралишта од значење за Општина Куманово Бр. 07-5027/7 од 29.04.2010 година на Советот на Општина Куманово, Одлуката за определување на зонско паркирање на подрачјето на градот Куманово Бр. 07-5027/8 од 29.04.2010 година („Службен гласник на Општина Куманово“ Бр. 8/10 од 06.05.2010 година) и Одлука за измена и дополнување на Одлука за определување на зонско паркирање на подрачјето на градот Куманово („Службен гласник на Општина Куманово“ Бр. 4/10 од 19.03.2012 година), Ценовник на услуги на Јавното претпријатие „Куманово-паркинг“ Куманово Бр. 02-38/5 од 31.01.2014 година,  Измени и дополнување на Ценовник на услуги на Јавното претпријатие „Куманово-паркинг“ Куманово бр. 02-97/6 од 26.02.2016 година, Измени и дополнување на Ценовник на услуги на Јавното претпријатие „Куманово-паркинг“ Куманово бр. 02-199/3 од 29.05.2018 година и Дополнување на  Ценовник на услуги на Јавното  претпријатие „Куманово-паркинг“ Куманово бр. 02-271/4 од 01.08.2018 година Управниот одбор на Јавното претпријатие „Куманово-паркинг“ Куманово на седница одржана на 24.12.2018 година ја донесе следната:

П Р О Г Р А М А
за повластено користење на паркинг услуги на јавните паркиралишта и јавните површини наменети за паркирање со кои стопанисува Јавното претпријатие „Куманово-паркинг“ Куманово од страна на лица со посебни потреби за 2019 година

Со оваа програма се утврдуваат:
- видови на повластено користење на паркинг услуга на јавните паркиралишта и јавните површини наменети за паркирање со кои стопанисува Јавното претпријатие „Куманово-паркинг“ Куманово на категории на лица со посебни потреби кои имаат право на повластено користење на паркинг услуга;
-   услови и постапка за стекнување на право на повластено користење на паркинг услуга;
-   средства потребни за реализирање на програмата и
-   други прашања во врска со користењето на правото

1. Видови на повластено користење на паркинг услуга на јавните паркиралишта и јавните површини наменети за паркирање со кои стопанисува ЈП „Куманово паркинг“ Куманово
1.1. Повластеното користење на паркинг услуга, во смисла на оваа Програма, го опфаќа правото на годишна претплата за користење на сите јавни паркиралишта и јавни површини наменети за паркирање по повластена/субвенционирана цена за лицата со посебни потреби;
1.2. Годишна претплата за користење на сите јавни паркиралишта и јавни површини наменети за паркирање по повластена/субвенционирана цена за лицата со посебни потереби од точка 1.1. на оваа Програма (во понатамошниот текст: годишна претплата) ја издава Јавното претпријатие за паркинг простори и јавно осветлување „Куманово-паркинг“ Куманово (во понатамошниот текст: ЈП „Куманово-паркинг“ Куманово);
1.3. Годишната претплата важи за сите јавни паркиралишта и јавните површини наменети за паркирање со кои стопанисува ЈП „Куманово-паркинг“ Куманово.

2. Лица со посебни потреби  
2.1. Право на повластено користење на паркинг услуга, во смисла на оваа Програма, имаат:  лицата со посебни потреби кои имаат некоја од следниве дијагнози:
 	-дистрофија; 
 	-мултиплекс склероза;
	-церебрална парализа;
	-параплегија;
	-хемиплегија;
	-квадриплемија;
	-детска парализа, (полиомиелитис);
	-слепите лица со оштетување на видот над 90 %;
	-лица на дијализа и
	-лица со ампутација на рака или нога со признато телесно оштетување од 80 % утврдено со акт на надлежната комисија на Фондот на пензиско и инвалидско осигурување на Македонија.
2.2. Лицата од точка 2.1. на оваа Програма (во понатамошниот текст: лица со посебни потреби ) го остваруваат правото на годишна претплата.


3. Услови за повластено користење на паркинг услуга 
3.1. Годишна претплата можат да користат лица со посебни потреби на кои инвалидноста, односно болеста, им е утврдена со валиден документ од надлежен орган и согласно соодветни прописи.

4. Постапка за стекнување на право на повластено користење на паркинг услуга
4.1. За остварување на правото на повластено користење на паркинг услуга во 2019 година заинтересираното лице со посебни потреби поднесува барање до ЈП „Куманово-паркинг“ Куманово. Барањето се поднесува во период определен од страна на одговорното лице на претпријатието. Кон барањето мора да се приложат соодветни документи за потврда дека се исполнети условите за остварување на правото и тоа: 
     - Копија од сообраќајна дозвола,
     - Лична карта на увид, 
      - Инвалидска книшка на увид,
      - ПИОМ – Решение за степен на телесно оштетување (на увид),
      - Лекарски наод од специјалист (на увид) и
       -Потврда од матичен лекар со точно наведена дијагноза (во оригинал).
4.2. За утврдување на исполнувањето на условите од страна на лицата со посебни потреби, директорот на претпријатието формира Комисија за стекнување на право на повластено користење на паркинг услуга. Комисијата има право и должност да ги провери, да изврши увид во соодветноста на документацијата и доколку е потребно да се консултира со стручни лица.
4.3. Комисија формирана од страна на директорот на ЈП „Куманово-паркинг“ Куманово, врз основа на барањето и приложената документација, оценува дали барателот ги исполнува условите за добивање на правото на повластено користење на паркинг услуга. За барателите за кои ке се оцени дека ги исполнуваат условите, Комисијата составува конечен список на баратели за кои одобрува добивање на годишна претплата. Комисијата е должна уредно да ги извести подносителите на барањата дали се стекнале со право на користење на повластена паркинг услуга.
4.4. Правото на повластено користење на паркинг услуга не може да се пренесе врз друго лице.

5. Годишна претплата за користење на сите јавни паркиралишта и јавни површини наменети за паркирање по повластена цена за лицата со посебни потреби
5.1. Лицата со посебни потреби кои ќе се стекнат со правото за користење на годишната претплата ќе бидат внесени во системот за зонско паркирање.

6. Средства потребни за реализирање на програмата
6.1. Средствата потребни за реализирање на оваа програма се обезбедуваат од буџетот на Општина Куманово како субвенционирана цена на ЈП „Куманово-паркинг“ Куманово.
Оваа програма има отворен карактер, со можност за финансиска поддршка и учество на ресорните министерства и Општина Куманово, со цел финансирање на повластеното користење на паркинг услуги од страна на лица со посебни потреби.

7. Завршна одредба
7.1. Оваа програма влегува во сила со денот на нејзиното донесување, а ќе се применува по добивање на согласност од Советот на Општина Куманово.


Бр. 02-480/5
24.12.2018 година
	
       

	ЈП „Куманово-паркинг“ Куманово
УПРАВЕН  ОДБОР
Претседател,

_____________________________

